
പോലീസിന്റെ പ്രവര്‍ത്തന മികവിന് ദേശീയ അംഗീകാരം

ചോദ്യം ഉത്തരം

ശ്രീ. എച്ച്. സലാം
ശ്രീ. പിണറായി വിജയൻ

(മുഖ്യമന്ത്രി)

(എ) ഈ സര്‍ക്കാരിന്റെ കാലത്ത് പോലീസിന്റെ
പ്രവര്‍ത്തന മികവിനെ അടിസ്ഥാനമാക്കി ദേശീയ
തലത്തിലുള്ള ഏതെല്ലാം അംഗീകാരങ്ങളാണ്
സംസ്ഥാനത്തിന് ലഭിച്ചിട്ടുള്ളത്; ഓരോന്നിന്റെയും
വിശദാംശം ലഭ്യമാക്കുമോ;

(എ)
2016-2021-ലെ മുൻ സർക്കാർ കാലയളവ് മുതൽ
നാളിതുവരെ സംസ്ഥാന പോലീസ് സേനയ്ക്ക്
ലഭിച്ചിട്ടുള്ള അവാർഡുകളും അംഗീകാരങ്ങളും
അനുബന്ധമായി ചേര്‍ക്കുന്നു.

(ബി) സെെബര്‍ മേഖലയിൽ സംസ്ഥാന പോലീസില്‍
ഏർപ്പെടുത്തിയിട്ടുള്ള ആധുനിക

സംവിധാനങ്ങളുടെയും പ്രസ്തുത മേഖലയിലെ
പ്രവര്‍ത്തനങ്ങളില്‍ വന്നിട്ടുള്ള പുരോഗതിയുടെയും
വിശദാംശം ലഭ്യമാക്കുമോ?

(ബി) ക്രിപ്റ്റോ കറൻസിയിലൂടെയുള്ള തട്ടിപ്പു കൾ
വർദ്ധിച്ചുവരുന്ന സാഹചര്യ ത്തിൽ ഇത്തരം

തട്ടിപ്പുകൾ നടത്തുന്നവരെ കണ്ടെത്തുന്നതിനും
ഇത്തരം ഇടപാടുകൾ ഫലപ്രദമായി
നിയന്ത്രിക്കുന്നതിനുമായി കേരള പോലീസ് ക്രിപ്റ്റോ
കറൻസി അനാലിസിസ് ടൂൾ ഉപയോഗിച്ച് വരുന്നു.
ക്രിപ്റ്റോ കറൻസിയിലൂടെ യുള്ള തട്ടിപ്പുകേസുകളിൽ
ക്രിപ്റ്റോ കറൻസി ട്രാൻസാക്ഷനുകൾ പരിശോധിച്ച്
എക്സ്‌ചേഞ്ചുകളിലെ ഡെപ്പോസിറ്റ് വാലറ്റുകൾ കണ്ടെ
ത്തി അവയുടെ വിവരങ്ങൾ ശേഖരിച്ച് പ്രതികളിലേയ്ക്ക്
എത്തിപ്പെടുവാൻ സാധിക്കുന്നു.

പോലീസ് ഡിപ്പാർട്ട്മെന്റിലെ സൈബർ ഭീഷണികളെ
കണ്ടെത്താനും പ്രതിരോധിക്കുന്നതിനും നിർമ്മിത
ബുദ്ധി അടിസ്ഥാനമാക്കി യുള്ള സെക്യൂരിറ്റി
ഓപ്പറേഷൻ സെന്റർ പ്രവർത്തിച്ചുവരുന്നു. ഇതിലൂടെ
ലോഗുകൾ നിരീക്ഷിക്കു കയും സുരക്ഷാ പ്രശ്നങ്ങൾ
കണ്ടെത്തുകയും അതിൽ നിർമ്മിത ബുദ്ധി
സംയോജിപ്പിച്ച് അലർട്ടുകൾ നൽകുകയും ചെയ്യുന്നു.
AI Powered സെക്യൂരിറ്റി ഓപ്പറേറ്റിങ് സെന്റർ
നടപ്പിലാക്കുന്ന ഇന്ത്യയിലെ ആദ്യ പോലീസാണ്
കേരള പോലീസ്.

ഡിജിറ്റൽ ഇടപാടുകളുടെ സുരക്ഷിതത്വം

ഉറപ്പുവരുത്തുന്നതിനും വർദ്ധിച്ചുവരുന്ന നൂതന

സൈബർ തട്ടിപ്പുകളിൽ നിന്നും പൊതു ജനങ്ങളെ
സംരക്ഷിക്കുന്നതിനായി കേരള പോലീസ് സൈബർ

വിഭാഗം വിഭാവനം ചെയ്ത സൈബർ വാൾ പദ്ധതി
പ്രാരംഭ ഘട്ടത്തിലാണ്. പൊതുജനങ്ങൾക്ക് ലഭിക്കുന്ന
ഫോൺ നമ്പറുകൾ, ഇമെയിൽ ഐഡികൾ,
സോഷ്യൽ മീഡിയ പ്രൊഫൈലുകൾ, എക്സിക്യൂട്ട
ബിൾ ഫയലുകൾ, സ്ക്രീൻഷോട്ടു കൾ, എസ്എംഎസ്,
ഈ-മെയിൽ ഉള്ളടക്കമുള്ള മറ്റു ഡിജിറ്റൽ വിവരങ്ങൾ
എന്നിവ പരിശോധിച്ച് വിശകലനം ചെയ്ത് ഒരു ട്രസ്റ്റ്
സ്കോർ നൽകി ഡിജിറ്റൽ ഇടങ്ങളിലെ സുരക്ഷിതത്വം
ഉറപ്പുവരുത്തി സൈബർ തട്ടിപ്പുകളിൽ നിന്നും

പൊതുജനങ്ങളെ സംരക്ഷിക്കുക എന്നതാണ്

സൈബർ വാൾ പ്രോജക്ടിന്റെ ലക്ഷ്യം.

കേരള പോലീസ് സൈബർ ഡിവിഷന്റെ കീഴിൽ
പൊതു ജനങ്ങൾക്ക് സൈബർ സാമ്പ ത്തിക തട്ടിപ്പ്
പരാതികൾ റിപ്പോർട്ട് ചെയ്യുന്നതിനായി 24*7
പ്രവർത്തി ക്കുന്ന National Cyber Crime Reporting
Portal-ന്റെ (NCRP) 1930 എന്ന ഹെൽപ്പ് ലൈൻ
നമ്പർ പോലീസ് ആസ്ഥാനത്ത് Public Out Reach
Group-ന്റെ കീഴിൽ പ്രവർത്തിച്ച് വരുന്നു. ഈ
നമ്പറിലൂടെ രജിസ്റ്റർ ചെയ്യപ്പെടുന്ന പരാതിക്കാരുടെ
നഷ്ടപ്പെട്ട തുക ബന്ധപ്പെട്ട ബാങ്കുകളുടെ സഹായ
ത്തോടെ തിരിച്ചു പിടിക്കുന്നതിനുള്ള നടപടികൾ
സ്വീകരിച്ചു വരുന്നു.

സെക്ഷൻ ഓഫീസർ

